
معذورافراد کےحقوق کے کنونشنCRPD کی حیثیت
CRPD کے 172توثیق وتصدیق/اقرارنامے اور160دستخط کنندہ ممالک
اس کے اختیاری پروٹوکول(OP)کے 92توثیق وتصدیق /اقرار نامے او ر92 دستخط کنندہ ممالک

عوامی جمہوریہ کوریانے 9 دسمبرکوCRPD کی توثیق وتصدیق کی۔
مائیکرونیزیا (وفاقی ریاست)نے 7 دسمبرکو CRPD کی توثیق وتصدیق کی۔
ساماؤ نے 2 دسمبرکو CRPD کی توثیق وتصدیق کی۔
مزید معلومات کے لیے دیکھیں: http://bit.ly/UN_crpd
چھٹیو ں کا نوٹ
2016 کے اختتام اور 2017 کے آغازکو مدنظر رکھتے ہوئے معذوری اورجامع ترقی کے حوالے سے 2016 کو ایک اہم سال کے طور پر منانے کی بہت سی  وجوہات ہیں۔یہ سال معذور افراد کے حقوق کے کنونشن (CRPD) کومنظورکرنے  کی دسویں سالگرہ کے طورپر بھی منایا جاتاہے۔ سال 2016 کے اختتام اور نئے سال 2017 کے آغازپر  ہم معذور افراد کوساتھ لے کر چلنے کے لیے ایک جامع، قابل رسائی اور پائیدار معاشرے کی تخلیق کے لیے اقوام متحدہ کی مسلسل معاونت کے لیے دلی تشکر ادا رکرتے ہیں۔چھٹیوں کا مکمل نوٹ 2016 پڑھنے کے لیے دیکھیں۔
                 http://www.un.org/disabilities/documents/newsletter/holiday_note_2016.docx 
اقوام متحدہ کے ہیڈ کوارٹرمیں معذورافراد کا عالمی دن منایا گیا  

معذور افراد کے عالمی دن (IDPD) اقوام متحدہ کے ہیڈکوارٹر میں 2 دسمبر کو منایا گیا جس کا موضوع "ہم مستقبل کے لئے 17 اہداف کا حصول چاہتے ہیں"تھا۔ یہ موضوع پائیدار ترقی کے17 اہداف (SDGs)کی  حالیہ منظوری  اوراسے  سب کے لئے ایک زیادہ جامع اور منصفانہ دنیا۔جس میں معذورافراد بھی شامل ہوں، کے قیام میں اپنا کردارادا کرنے پر روشنی ڈالتا ہے۔ اس سال IDPD نےمعذور افراد کے حقوق کے کنونشن (CRPD) کومنظورکرے کی 10 ویں سالگرہ منانے پر اتفاق کیا۔ اقوام متحدہ کے ہیڈ کوارٹرز میں یہ سالگرہ جنرل اسمبلی کے صدرکے ایماء پرایک اعلی سطحی مذاکرہ منعقدکرکے منائی گئی اور DESA کے زیر اہتمام کئی دوسری تقریبات کا اہتمام بھی کیا گیا۔اس دن کا آغاز سیکرٹری جنرل اور جنرل اسمبلی کے صدر کے ساتھ ساتھ بین الاقوامی شہرت یافتہ گلوکار اور نغمہ نگار سٹیوی ونڈرکے پیغامات کے ساتھ ہوا۔ شام کو ایک تقریب کا انعقاد کیا گیا جس کا موضوع"تمام لوگوں کے لئے قابل رسائی شہر"تھا۔ اس تقریب کا اہتمام مختلف حکومتوں کی شراکت کے ساتھ DSPD / DESA اور نیویارک شہر کے میئر کے دفتر کی طرف سے کیا گیا تھا۔ اس تقریب میں اقوام متحدہ کے امن کے سفیر وایلن نواز میڈوری کاپیغام اور فن کا مظاہرہ اورڈرامہ" رکاوٹوں کاخاتمہ" کے ساتھ ساتھ اقوام متحدہ اور نیویارک شہر کے سینئر افسران کے بیانات شامل تھے۔اس دن کی تقریبات میں  اقوام متحدہ  کافلم فیسٹیول اور اقوام متحدہ کی تصویری نمائش بھی شامل تھی جس میں  دنیا میں حالات کے بارے میں بتایا گیا تھا۔
 (http://bit.ly/un_idpd2016)
اقوام متحدہ کے ہیڈکوارٹر سے خبریں
معذوری اور SDGs پر جنرل اسمبلی کی تیسری کمیٹی کی قرارداد
جنرل اسمبلی کی تیسری کمیٹی نے"معذور افراد کے لیے جامع ترقی"کی قرارداد پر گفت و شنید کی تاکہ معذور افراد کے لیےپائیدار ترقیاتی اہداف اور دیگر بین الاقوامی متفقہ ترقیاتی اہداف کے حصول کو فروغ دیا جاسکے۔ یہ قراردادمعذوری سے متعلق ڈیٹا کی جمع آوری اور اعداد و شمارکو بہتر بنانے بشمول معذورافراد کے لیے 2030 ترقیاتی ایجنڈے کے تمام پہلوؤں پر عملدرآمد کرنے  کے اقدامات اٹھانے پر حکومتوں اور دیگر اسٹیک ہولڈرز کی حوصلہ افزائی کرتی ہے۔

 (https://www.un.org/development/desa/disabilities/resources/general-assembly.html) 

DESA-ECLAC: معذور خواتین اور لڑکیوں کے لیےماہرین کا گروپ اجلاس
لاطینی امریکہ اور کیریبین کے لئے DESA اور اقوام متحدہ کے اقتصادی کمیشن (ECLAC)نے سینٹیاگو ، چلی میں 15-17 نومبر کو "ترقی اور معاشرے میں معذور خواتین اورلڑکیوں کےحقوق اور نقطہ نظرکافروغ" کے تحت ایک ماہرین کاگروپ اجلاس (EGM) منعقدکیا ۔ اس اجلاس میں ماہرین کی ایک متنوع گروپ شریک ہوا جس کا تعلیمی اداروں، سرکاری اداروں، غیر سرکاری تنظیموں، معذور خواتین کی تنظیموں اور نجی شعبے سے تعلق تھا جو صنفی مساوات، معذوری اور / یا ترقی میں خصوصی مہارت رکھتے تھے۔ ماہرین نے معذوری کی جامع ترقی کو فروغ دینے کے اقدامات اورنظام سمیت معذور خواتین اور لڑکیوں، تکنیکی معاونت کے پروگراموں، فنڈز کی فراہمی کے طریقہ کار اور مرکزی دھارے کی کوششوں کا جائزہ لیا۔ ماہرین نے اقوام متحدہ، رکن ممالک، نجی شعبے اور سول سوسائٹی کے لیے حکمت عملیوں کی نشاندہی کی  اور نتائج اور سفارشات کا ایک سیٹ تیار کیا تاکہ معذور خواتین کی آوازبلند کرنے اوران کی خودمختاری کی راہ میں حائل  مسلسل رکاوٹوں کو دُور کرنے سمیت صنفی مساوات اور معذوری  کی شمولیت کے درمیان ربط پیداکرنے، صنف اور معذوری باہمی کے تعلق کا ازالہ کرنےنیز  ایجنڈا 2030کے نفاذ کے لیے صنفی مساوات اور معذوری کو مرکزی دھارے میں شامل کرنےکے لیے اقدام کیے جائیں۔
(http://www.cepal.org/en/news/specialists-seek-increase-visibility-girls-and-women-disabilities-and-promote-their-inclusive) 

DESA: معذوری ۔جامع ترقی کے لیے نگرانی اور تشخیص پر ماہرین کا تیسرا اجلاس (MEDD)
معذوری ۔جامع ترقی کے لئے نگرانی اور تشخیص(MEDD) پرماہرین کا  تیسرااجلاس28-29نومبر کو منعقد ہوا۔ MEDD کے اجلاس پائیدار ترقی کے ایجنڈا 2030 کے تناظر میں نگرانی اور تشخیص میں ہونے والی پیش رفت کا جائزہ لینے کے منعقد ہوتے ہیں اورجنرل اسمبلی کی قرارداد 69/142 کے مطابق معذوری اور ترقی پر  اقوام متحدہ کی رپورٹ2018 کی تیاری میں اہم کردار ادا کرتے ہیں۔مذکورہ  اجلاسوں میں  اقوام متحدہ کے نظام ، تعلیمی اداروں ، رکن ممالک، غیر سرکاری تنظیموں خصوصاً معذورافراد کی تنظیموں(DPOs) اور ترقیاتی شراکت داروں کے ماہرین، محققین اور پریکٹیشنرزشامل ہوتے ہیں۔ان اجلاس کے شرکاء معذور افراد کے لیے بین الاقوامی ترقیاتی اہداف کے نفاذ کی نگرانی اور  تشخیص کے شعبوں کے علاوہ پالیسی تجزیے میں اپنے تجربے اور مہارت کا تبادلہ کرتے ہیں۔
(https://www.un.org/development/desa/disabilities/resources/monitoring-and-evaluation-of-inclusive-development-data-and-statistics/medd.html)  

DESA: معذوری اور ڈیجیٹل سوسائٹیوں کا ورکنگ گروپ
معذوری اور ڈیجیٹل سوسائٹیوں کے ورکنگ گروپ  کا اجلاس 30 نومبرکوہوا جس میں امر پر غور کیا گیا کہ ڈیجیٹل معلومات معذور افراد کو کس طرح بااختیار بناسکتی ہیں اور معذوری کی ترقی میں کردار ادا کر سکتی ہیں۔ DESAنے  ڈاٹا پوپ الائنس کی شراکت کے ساتھ یہ اقدام اٹھایاہے۔یہ گروپ معذور افراد کے ایجنڈا2030 اور معذوری کی جامع ترقی کے نفاذ کے لیےکس طرح  ایک ڈیجیٹل سوسائٹی تشکیل دے سکتاہے ، ان خیالات پر تبادلہ  کرنے کے لئے ایک پلیٹ فارم کے طور پر کام کرتا ہے۔
 (https://www.un.org/development/desa/disabilities/working-group-on-disability-and-digital-societies.html)
اقوام متحدہ کے دیگر  اداروں سے خبریں
OHCHR۔ انسانی تنوع کا حصہ ہونے کے ناطے۔ تمام لوگوں کے لیے ایک دن  
دنیا بھر کے لوگ 3 دسمبر کو یہ دن مناتے ہیں جس کا مدعا" ہم سب کوکیا چیز متحد رکھتی ہے - انسانی تنوع کے حصہ ہونا "ہے۔ معذور افراد کے عالمی دن کو منانے کے لیے 2015 ءمیں" تمام لوگوں کے لیے ایک دن "کا آغاز کیا گیا تھا۔ اس دن کو منانے کا مقصد دنیا بھر کے لوگوں کو معذور افراد کو گلے لگانے کا موقع فراہم کرنا ہے کیونکہ وہ انسانی تنوع کا حصہ ہیں۔ہمیں یہ دیکھنا ہے کہ ہم نے سب کے لیے ایک دن کو 2016 میں کیسے منایا تھا۔: https://aday4all.net
UNESCAP - برونائی دارالسلام میں حقوق پر مبنی اقدام
ایشیاو بحرالکاہل کے لیے اقوام متحدہ کا اقتصادی و سماجی کمیشن (ESCAP) اور معذوری اور ترقی  پر ایشیا بحرالکاہل سینٹر(APCD)نے3 دسمبر کو برونائی دارالسلام  کی حکومت کے زیر اہتمام منعقدہ "حقوق پرمبنی اقدام" تقریب کی حمایت کی۔ اس سال کے اوائل میں برونائی کی طرف سے CRPD کی توثیق کی گئی تھی۔اس تقریب کا مقصد CRPD، انچیان حکمت عملی اور SDGs پر معذوری کے پالیسی سازوں کے اقداماات کوفروغ دینا اور آگاہی پیدا کرنا تھا۔اس موقع پر حکومت اور سول سوسائٹی کے شعبوں کی نمائندگی کرنے والے 300 سے زائد شرکاء شامل تھے۔ وزیر ثقافت، نوجوانان اور کھیل نے معذوری کے حقوق کے لئے حکومت کے عزم کا اعادہ کیا۔ معذور افراد کے قومی کونسل کے  قیام کے ساتھ ساتھ  معذور افراد کی تنظیموں کی ایک فیڈریشن کا باضابطہ طور پر اعلان کیا گیا۔ حکومت نے  انچیان حکمت عملی پر ESCAP کے سروے کے مطابق اس امر کی یقین دہانی کرائی کہ وہ معذوری۔جامع ترقی پر خطے کے ڈیٹا بیس کو 2017 میں قائم کرے گی ۔(http://www.maketherightreal.net)
ESCAP: معذوری۔جامع ترقی کے لیے رسائی پر کتاب
UN ESCAPنے ایک نئی کتاب "سب کے لیے رسائی: جامع ترقی کے فروغ کے لیے ایشیا اور بحرالکاہل میں بہتر رسائی کے اُمور" شائع کی ہےجس کے ذریعے پالیسی سازوں کو پالیسی اور عملی سطح پر رسائی کو فروغ دینے میں مد د ملتی ہے۔ اس کتاب میں متعلقہ عالمی اور علاقائی منشورشامل ہیں جو معذوری۔جامع ترقی اور رسائی کی معاونت اور فروغ کے لیے موثرہوتے ہیں اور معذوری اور رسائی کی پالیسیوں پر توجہ دینے کے مختلف پہلو کو اجاگر کرتی ہے تاکہ وسیع تر ترقیاتی اہداف کو حاصل کیا جاسکے۔قارئین معذوری اور رسائی کے بنیادی تصورات کے بارے میں معلومات حاصل کریں گے اور رسائی کو فروغ دینے کے لیے معیارات، طریقہ کار اورذرائع کے بارے میں جانیں گے۔مزید برآں یہ کتاب ایشیااوربحرالکاہل میں نشاندہی کردہ رسائی کے بہتر امور کی مثالوں کے خاکے اور تجزیے پیش کرتی ہے۔

(http://www.unescap.org/resources/accessibility-all-good-practices-accessibility-asia-and-pacific-promote-disability)
   UNESCAP: معذور افراد کے حقوق کے لیے ASEANٹاسک فورس 
معذورافراد کے حقوق سےمتعلق ٹاسک فورس کا پہلا اجلاس جنوب مشرق ایشیائی اقوام کی تنظیم(ASEAN) بنکاک ،تھائی لینڈ میں 5-6دسمبرکومنعقد ہواتھا۔اس اجلاس میں ESCAPنے معذورافراد کے حقوق کے فروغ اور تحفظ کے لیے بین الاقوامی اور علاقائی لائحہ عمل پر بریفنگ دی گئی۔ٹاسک فورس کو ایک علاقائی دستاویز تیار کرنے کی ذمہ داری دی گئی ہے جو اس خطے بشمول DPOs میں ASEANکے اداروں اور اسٹیک ہولڈرز کے درمیان مشاورت کے ذریعے ASEANکمیونٹی کے تمام تین ستونوں میں معذورافراد کے حقوق سے متعلق ASEANویژن2025پر عمل درآمد کو ممکن بنائے گی۔ٹاسک فورس کا دوسرا اجلاس2-3فروری 2017کو ہوگا۔
 (http://bit.ly/2hwdqFf) 

UNISDR: عالمی پلیٹ فارم میں شرکت کرنے کے لیے CSOs/DPOsکو دعوت

آفات کے خطرات میں کمی کے اقوام متحدہ کے دفتر(UNISDR)نے سول سوسائٹی کی تنظیموں سمیت معذور افراد کی تنظیموں(DPOs) کو آفات کے خطرات میں کمی کے عالمی پلیٹ فارم2017میں شرکت کی دعوت دی ہے جس کا اجلاس کنکن ،میکسیکو میں22-26مئی2017کو ہوگا۔ اگنائٹ اسٹیج اور مارکیٹ پلیس بوتھ کے ساتھ ساتھ دیگر تقریبات کے لیے درخواستیں 15جنوری2017 تک وصول کی جائیں گی۔اقوام متحدہ کے خصوصی نمائندہ برائے آفات میں کمی کا سول سوسائٹی کےلیے دعوت نامہ اس ویب سائٹ سے حاصل کیا جاسکتاہےیا ای میل کے ذریعے منگوایا جا سکتاہے۔
http://unisdr.org/go/gp2017/invitation-civilsociety, http://unisdr.org/gp2017/ or email: globalplatform@un.org)
UNDP: معذور افراد کے لیے ایجنڈا2030 کا حصول
UNDPپائیدار ترقی کے اہداف SDGsکے حصول کے لیے مختلف ممالک کو معاونت فراہم کرنے پر توجہ دیتاہے جس سے معذور افراد کے لیے مختلف اہداف اور مقاصد کا حصول ممکن ہوگا جودنیا کی آبادی کا15فیصد حصہ ہے۔ترقی پذیر ممالک میں چار معذور لوگوں میں سے تین خواتین ہوتی ہیں جن کی وجوہات کا صنفی تجزیہ کرنا اورمناسب اقدامات تجویز کرنا ضروری ہوتاہے۔معذور افراد کے لیے ڈیٹا کی بہتر جمع آوری کے ذریعے  ایجنڈا 2030کے حصول کےسلسلے میں UNDPکے مزید منصوبوں کے بارے میں جاننے اور ان کی پیش رفت کا جائزہ لینے کہ معذور افرادعالمی اور مقامی سطح پر سرگرم شرکت کنندہ  اور شراکت دار ہیں ، یہ ویب سائٹ دیکھیں۔   

 (http://www.undp.org/content/undp/en/home/blog/2016/12/2/Disabilities-and-dignity.html) 
UN Women: معذوری اور صنف پر مبنی تشدد کا ازالہ 

صنفی تشدد اور معذوری کے باہمی تعلق پر UN Womenاور Handicapانٹرنیشنل کا ایک اجلاس یکم دسمبر کو منعقدہوا۔ معذوری اور صنف پرمبنی تشدد(GBV)کے مذاکرے اور بہتر امور کے تبادلے کے ذریعے اس گول میز اجلاس کا عنوان" معذوری اور صنف پرمبنی تشدد کی آگاہی کا فروغ: اس سلسلے میں کیا کرنا چاہیے"؟تھا۔اس کے ذریعے شرکاء کو صنف، معذوری اور تشدد کے باہمی تعلق کو جاننے اور سمجھنے کا ایک موقع فراہم کیا گیا۔اس اجلاس نےایسے پختہ اقدام پیش کیے جن کے ذریعےمعذور خواتین کے خلاف ہونے والے تشدد سے بچا جاسکتاہے، اسے کم کیا جا سکتاہے اورکارروائی کی جاسکتی ہے۔ (http://bit.ly/2hJpbnX) 

ILO: کام کی جگہوں پر تنوع اور شمولیت کو فروغ دینے کے لیے نئی گائیڈ

عالمی ادارہ محنت(ILO) نے کام کی جگہوں پر تنوع اور شمولیت کو فروغ دینے کے لیے ایک نئی گائیڈ جاری کی ہے جس کا عنوان "کام کی جگہوں کے تصفیے کے ذریعے تنوع اور شمولیت کا فروغ: ایک عملی گائیڈ" ہے۔اس گائیڈ میں بتایا گیا ہے کہ تمام کارکنوں کو  اپنی ملازمت تک یکساں رسائی حاصل ہونی چاہیے کیونکہ ان میں سے بعض لوگوں کو رکاوٹوں کا سامنا کرنا پڑتاہےجس سے انھیں نقصان پہنچتاہے۔ایسی رکاوٹوں سے انھیں ملازمت میں رسائی حاصل نہیں ہوتی اور مشکلات کا سامنا کرنا پڑتاہے اگر ان کا ازالہ نہ کیا جائے۔انھیں کمپنیوں کے کارکنوں کی حیثیت سے وہ کام کرنے پڑتے ہیں جن کے لیے انھیں بھرتی نہیں کیا جاتا۔ 
 (http://www.ilo.org/global/about-the-ilo/newsroom/news/WCMS_536538/lang--en/index.htm)  

ILO: عالمی بزنس اور معذوری کا نیٹ ورک
عالمی ادارہ محنت(ILO)کے عالمی بزنس اور معذوری کا نیٹ ورک(GBDN)نےاپنا  ایک نیا LinkedInپیچ کا آغاز کیا ہے جو معذورافرا د کی نجی شعبہ میں ملازمت کے حوالے سے تازہ ترین خبریں اور اقدامات کے بارے میں بتاتاہے۔ GBDNملٹی نیشنل کمپنیوں، اداروں، ملازمین کی تنظیموں، قومی بزنس اور معذوری کے نیٹ ورکس کے ساتھ ساتھ سول سوسائٹی کی تنظیموں اور تعلیمی اداروں پر مشتمل ہے جو کام کی جگہوں پرمعذور افراد کے مثبت اثرات کے بارے میں بزنس سے آگاہی فراہم کرتے ہیں۔مزید برآں GBDNمعذوری کے مسائل کے بارے میں ملازمت دہندگان کے اعتماد میں اضافہ کرتاہے اور ترقی پذیر ممالک میں قومی بزنس اورمعذوری کے نیٹ ورکس کی ترقی کے فروغ کے لیے کام کرتاہے۔(https://lnkd.in/e_UpaEk) 

ILO: معذور افراد کو وانوٹو Vanuatu میں کاروبار شروع کرنے کے قابل بنانا

عالمی ادارہ محنت ILOکی مالی معاونت سے چلنے والا پروگرام"اپنا کاروبار شروع کریں" کی تربیت کے نتیجے میں وانوٹو Vanuatuمیں معذورافراد کومالی خودمختاری مل گئی ہے۔ ILOنے معذور افراد کی خودروزگارتربیت کا اہتمام کرنے کی ضرورت کی نشاندہی کی تاکہ معذور افراد اپنا کاروبار خود شروع کرسکیں اور انھیں قدرتی آفات جیسے سمندری طوفان سے نمٹنے کے لیے مدد مل سکے۔مزید برآں اس تربیت سے معذور افراد کو مستقبل میں پیش آنے والی قدرتی آفات کا مقابلہ کرنے کی صلاحیت پیدا ہو جاتی ہےجن سے ان کا روزگار متاثر ہوتاہے۔

 (http://www.ilo.org/global/about-the-ilo/newsroom/features/WCMS_536921/lang--en/index.htm) 

ITU: مشرقی افریقی ممالک میں ICTتک رسائی کی پالیسی
بین الاقوامی ٹیلی کمیونی کیشنز یونین (ITU)کے علاقائی دفتر برائے افریقہ نے مشرقی افریقی کمیونٹی(EAC) کی شراکت کے ساتھ مشرقی افریقی ممالک کے لیے انفارمیشن اینڈکمیونی کیشن ٹیکنالوجی(ICT) تک رسائی کی پالیسی کا مسودہ تیار کیا ہے۔یہ پالیسی نیروبی، کینیا میں6-7اکتوبر2016کو منعقد ہونے والی ایک ورکشاپ میں تیار کیا تھا جہاں پانچ EACممالک کے 40شرکاء نے اس مقصد کے لیے یونیورسل سروسز اینڈ ایکسس فنڈز کو استعمال کرنے کی سفارشات پیش کیں ۔اس اجلاس نے پانچ سالہ نگرانی و تشخیص کے نظام کی تیاری کی بھی سفارش کی۔(http://www.itu.int/en/ITU-D/Pages/E_accessibility_EastAfrica.aspx)
ITU: رسائی کے فروغ کے لیے مصر میں ICT  سنٹر کا قیام
ITUاور وزارت کمیونی کیشنز اینڈ انفارمیشن ٹیکنالوجی مصر نے ایک عرب علاقائی ICT سنٹر کے قیام کے لیے تعاون پر مبنی معاہدے پر27نومبر2016کو دستخط کیے ہیں تاکہ معذور افراد کے لیے ICTکی رسائی کو فروغ دیا جاسکے۔اس خطے میں اپنی نوعیت کا سب سے پہلا سنٹر ہونے کے ناطے اس کا بنیادی مقصد عربی بولنے والے معذور لوگوں کے لیے قابل رسائی ICT ٹولز/طریقوں کی تیاری کو پروان چڑھانا اور ICTتک رسائی کے شعبوں میں مہارتوں اور علم کے فروغ کے لیے بین الاقوامی ICTمعیارات کو اختیار کرنا ہے۔اس کی مدد سے بہتر امور کے تبادلے کے لیے ایک پلیٹ فارم مہیا ہوگااور متعلقہ اسٹیک ہولڈرز کی علاقائی پراجیکٹس میں تعاون واشتراک کرنے پر حوصلہ افزائی ہوگی۔علاوہ ازیں یہ سنٹر عرب خطے میں پالیسی سازوں، ریگولیٹرز اور معذوروں کی تنظیم کی صلاحیت سازی کرے گاتاکہ وہ ITUماڈل کی بنیاد پر ICT رسائی کی پالیسی رپورٹ کے حوالے سے قابل رسائی ICTپالیسیاں، قوانین اور ضوابط تیار کرسکیں۔
(http://www.itu.int/en/ITU-D/Digital-Inclusion/Persons-with-Disabilities/Pages/Persons-with-Disabilities.aspx)
یونیسکو: وسطی امریکہ میں شمولیت کو فروغ دینے کے لیے ICTکا لائحہ عمل
یونیسکووسطی امریکہ کے ممالک اور دیگر شراکت داروں کے ساتھ مل کر معذوروں کے لیےICTsکے استعمال اور رسائی کے سلسلے میں تعلیم اور روزگار کے مواقع میں اضافہ کرنے کے لیے ایک علاقائی لائحہ عمل کوحتمی شکل دینے کے ضمن میں کام کررہی ہے۔4سالہ منصوبے پر بحث مباحثے کا آغازوسطی امریکہ کے معذورافرادکے لیے ICTsپر منعقد ہونے والی علاقائی کانفرنس  کے دوران ہوا جس کا اہتمام کوسٹا ریکا Costa Rica کی حکومت نے کیا تھا۔یہ کانفرنس سان جوس، کوسٹا ریکا میں 14-16نومبر کو ہوئی جس میں گوئٹے مالا،نکاراگوا، کوسٹا ریکا، پاناما، ہنڈورس اور ایل سلواڈور کی تعلیم و ٹیکنالوجی کی وزارتوں کے نمائندوں کے علاوہ معذوری کی پالیسیوں کی ذمہ دار قومی کونسلوں کے نمائندے، غیرسرکاری تنظیموں/این جی اوز، اور بین الاقوامی ماہرین نے شرکت کی۔خواتین و لڑکیوں اور مقامی باشندوں کے لیے مساوی رسائی کو یقینی بنانے کے پالیسیوں اور اقدامات کو مستحکم کرنے کی ضرورت کو حتمی لائحہ عمل میں بنیادی حیثیت دی جائے گی۔یونیسکو کی عالمی کانفرنس کے بعد نومبر 2014کو نئی دہلی ، بھارت میں ایک علاقائی کانفرنس بعنوان"اخراج سے خودمختاری تک:معذور افرادکے لیے ICTsکا کردار"کا انعقاد کیا گیاتھا۔   
 (http://en.unesco.org/events/regional-conference-icts-persons-disabilities-central-america) 
WHO: بھارت میں ذہنی صحت کی نگہداشت: اُمید اور وقار کی بحالی
کوالٹی رائٹس گجرات QRG پراجیکٹ گجرات ، بھارت میں ذہنی صحت کی خدمات کو بہتر بنانے کا ایک جدید اقدام ہےجس کے تحت ایک جامع، مکمل اور شراکتی طریقہ کار کے مطابق خاص طورپر میڈیکل طریقہ کار کے ذریعے فراہم کردہ خدمات کو بہتر بنایا جائے گا۔اس طریقہ کار میں خودمختاری، بحالی اور خاندان اور کمیونٹی میں شرکت پر زور دیا جاتاہے۔اس اصول پر عملدرآمد عالمی ادارہ صحت (WHO)کی رہنمائی میں مرحلہ وار کوالٹی رائٹس ٹول کٹ کا استعما ل کرکے کیا جاتاہے۔اس طریقہ کار میں انسانی حقوق کے معیارات کی ایک فہرست شامل ہوتی ہے جسے ذہنی صحت کے مراکز کو بہتربنانے اور ان کی تشکیل نو کرنے نیز پیش رفت کا جائزہ لینے کے لیے عملی ٹولز اور تربیتی مواد کے ساتھ استعمال کیا جاتاہے۔ کوالٹی رائٹس پراجیکٹ میں روایتی علاج معالجہ کرنے  کے علاوہ اس سروس سے فائدہ اٹھانے اور نگہداشت کرنے والوں کو یہ مشورہ دیا جاتا ہے کہ وہ سماجی امداد تک رسائی کیسے حاصل کریں ۔ انھیں ملازمت اور اپنا کیریئر بنانے کے لیے  رہنمائی بھی فراہم کی جاتی ہے۔اس پراجیکٹ کے ذریعے ذہنی صحت کے فراہم کرنے والوں ، نگہداشت کرنے والوں اور ان خدمات کے استعمال کنندگان  کو حفظان صحت  کے لیے انسانی حقوق کے طریقہ کار کی تربیت فراہم کی جاتی ہے۔ 
http://www.cbm.org/QualityRights-Gujarat-Reforming-Mental-Health-Services-520004.php)

معذوری سے متعلق بین الاقوامی تقریبات کا کیلنڈر

مہربانی فرما کر معذوری پر ہونے والی اہم بین الاقوامی تقریبات سے متعلق معلومات اس ای میل enable@un.orgپر ارسال کریں تاکہ ہم انھیں اپنے خبر نامہ  میں شامل کرسکیں۔ یہ خبرنامہ UN Enableکی ویب سائٹ https://www.un.org/development/desa/disabilities/calendar.htmlپر بھی موجود ہے۔
جنوری12 -13:  ترقی پذیر ممالک میں قابل رسائی نقل و حمل پر بین الاقوامی گول میزکانفرنس،واشنگٹن
 (tom@globalride-sf.org, http://www.globalride-sf.org/newsletters/1701.pdf) 

جنوری15 - 18: یو این ورلڈ ڈیٹا فورم، کیپ ٹاؤن، جنوبی افریقہ
 (http://sd.iisd.org/events/world-forum-on-sustainable-development-data-world-data-forum/)
فروری1 -  10:سماجی ترقی کا55واں کمیشن، صدر دفتر اقوام متحدہ، نیویارک

 (http://unsdn.org/event/55th-session-of-the-commission-for-social-development)

فروری22 -  24: زیرو پراجیکٹ کانفرنس۔معذورافراد کی ملازمت اور کام، ویانا، اسٹریا
 (http://conference.zeroproject.org/) 

مارچ8 -  10:کانفرنس بعنوان معذورافراد کے کام کا حق: بین الاقوامی تناظر، کاسل ، جرمنی
 (http://www.the-right-to-work.com/) 

مارچ9 -  11:معذوری پر تیسرا سمپوزیم برائے فرانکو۔لاطینی امریکی تحقیق، پورٹو الیگری، برازیل
 (http://eventos.pucrs.br/francolatinoamericano/)

مارچ19 -  21:ایکسس اسرائیل5 واں بین الاقوامی کنونشن، تل ابیب، اسرائیل
 (http://aisrael.org/?CategoryID=3154)

21 مارچ: ڈاؤن سینڈروم عالمی دن
 (https://worlddownsyndromeday.org/) 

2 اپریل: آٹی ازم کی آگاہی کا عالمی دن

(http://www.un.org/en/events/autismday/index.shtml) 
مئی22 -  26:آفات کے خطرات میں کمی کے لیے UNISDR کا عالمی پلیٹ فارم

 (http://www.unisdr.org/conferences/2017/globalplatform)
13جون : البن ازم سے آگاہی کا عالمی دن
 (http://www.un.org/en/events/albinismday/) 

جون13 -  15: CRPDکی رکن ریاستوں کی10 ویں کانفرنس، صدر دفتر اقوام متحدہ، نیو یارک
 (http://bit.ly/crpd_cosp10) 
جولائی10 -  19: اعلی سطحی سیاسی فورم(HLPF)، صدر دفتر اقوام متحدہ، نیو یارک
 (https://sustainabledevelopment.un.org/hlpf)  
نومبر8 -  10:بہرے افراد کی عالمی فیڈریشن کی بین الاقوامی کانفرنس، بدغاپیسٹ، ہنگری
 (golob@congressline.hu, http://wfdbudapest2017.com)
3دسمبر: معذورافراد کا عالمی دن
 (http://bit.ly/undisabilityidpd) 

دیگر خبریں

) اظہار لاتعلقی: بین الاقوامی مقاصد کے تحت دیگر اسٹیک ہولڈرز کی جانب سےدرج ذیل  معلومات فراہم کی گئی ہیں ۔اس کا ہر گز یہ مطلب نہیں کہ اقوام متحدہ ان تمام فراہم کردہ معلومات ،خدمات ، مصنوعات یا کسی تنظیم یا شخص کی رائے سے متفق ہےیا ان کی توثیق و تصدیق کرتی ہے۔ان معلومات یا آراءکی درستگی ، قانونی حیثیت یا مندرجات سے اقوام متحدہ کا ہر گز کوئی تعلق نہیں ہے ۔ اس کی مکمل  ذمہ داری متعلقہ معلومات فراہم کنندگان پر عائد ہوتی ہے۔(   

معاون مصنوعات اور SDGsپر مقالہ
پائیدار ترقی کے اہداف(SDGs)سماجی شمولیت پر سب سے زیادہ زور دیتے ہیں اور پسماندہ طبقات تک پہنچنے کی بھر پور کوشش کرتے ہیں۔معذور افراد اکثر مختلف خدمات اور مواقع تک رسائی حاصل نہ ہونے کی وجہ سے محرومیوں کا شکار ہوتے ہیں۔اس لیے معاون مصنوعات ایسے لوگوں کو اپنی معذوریوں اور رکاوٹوں پر قابو پانے میں بہت مدد دے سکتی ہیں اور یہ انھیں معاشرے کے سرگرم ، شراکتی اور مفید کارکن بنانے کے قابل بناتی ہیں۔ایسے معذور افراد کے لیے معاون مصنوعات بہت اہم ہوتی ہیں جو کسی شدید اور پرانی بیماریوں، ذہنی امراض ، حسی اور جسمانی کمزوریوں اور بڑھاپے کی عمر کے مسائل میں گرفتار ہوتے ہیں۔یہ دستاویز ہمیں یہ بتاتی ہے کہ 17 SDGs کے حصول کی کامیابی کو ہم معاون مصنوعات کے استعمال سے کس طرح ممکن بناسکتے ہیں۔معاون مصنوعات کو SDGکی کامیابی کا زینہ خیال کیا جا تاہے ۔عالمی تعاون برائے معاون مصنوعات (GATE)نامی تنظیم عالمی سطح پر معذورافراد کی معاون مصنوعات تک رسائی کو فروغ دینے کی کوشش کررہی ہے۔  

 (http://globalizationandhealth.biomedcentral.com/articles/10.1186/s12992-016-0220-6) 

جامع ترقی پر IDDC کی مشاورت

معذوری اور ترقی کے بین الاقوامی کنسورشیم (IDDC)نے"جامع ترقی " سے کیا مراد ہے ، اس حوالے ایک مشترکہ تفہیم پیدا کرنے کے لیے  مجموعی مہارت اور تجربے کو بروئے کار لاکر ایک مشاورتی عمل شروع کیا ہے۔ یہ مشاورتی عمل IDDCکے اراکین اور شراکت داروں کے علاوہ معذور ی، بین الاقوامی ترقی او ر انسان خدمت کے شعبہ جات میں کام کرنے والے دیگر لوگوں کو بھی مشاورت کا موقع فراہم کیا جاتا ہے تاکہ وہ جامع تعلیم پر اپنے خیالات پیش کرسکیں۔اس کے نتائج کی بنیا د پر IDDCجامع تعلیم کے موضوع پر ایک بیانیہ تیار کرے گا جو امید ہے کہ IDDCاور اس کے اراکین کے کام کو مستحکم بناسکے گا اور ترقیاتی کمیونٹی کو نیا جذبہ اور امنگ فراہم کرے گا نیز تمام لوگوں کی مکمل اورموثر شمولیت کے لیے اسٹیک ہولڈرز کے ساتھ شراکتیں تیز کرے گا۔ آخری تاریخ:جمعرات15 دسمبر2016۔   
 (https://www.surveymonkey.com/r/IDDCconsultation) 

معذور افراد کی تنخواہ دارملازمتوں کی صورت حال
ہینڈی کیپ انٹرنیشنل کی طر ف سے جاری کردہ وائٹ پیپر بعنوان"معذور افراد کی تنخواہ دار ملازمتوں کی صورت حال:دس ترقی پذیر ممالک میں"2016میں شائع کیا گیا جو دس ترقی پذیر ممالک میں ان کے روزگارکے جامع پروگراموں کے معیاری تحقیق کے نتائج پر مبنی ہے۔اس دستاویز کا مقصد معذور لوگوں کوملازمت دہندگان کے  بہتر امور فراہم کرنے ان کی تنخواہ دار ملازمت میں اضافہ کرناہے۔اس پیپر میں ہینڈی کیپ انٹرنیشنل اور دیگر تنظیموں نے کامیاب تنخواہ دار ملازمت کی مثالیں دی ہیں۔ 
 (http://bit.ly/2gHACP1) 

معذور خواتین اور لڑکیوں کے لیے انسانی حقوق کی نئی WWDA ٹول کٹ

معذورخواتین آسٹریلیا (WWDA)نے معذور خواتین اور لڑکیوں کے لیے انسانی حقوق کی نئی ٹول کٹ تیار کی ہے جس کی مدد سے معذور خواتین اور لڑکیوں کو اپنے انسانی حقوق کے بارے میں جاننے کی معلومات ملیں گی کہ وہ کس طرح ایک مثبت تبدیلی لاسکتی ہیں۔اس  ٹول کٹ کوآٹھ سیکشن میں تقسیم کیا گیا ہے جس میں آسٹریلیا میں قیام پذیر دو ملین معذور خواتین اور لڑکیوں کے بنیادی انسانی حقوق پر توجہ دی گئی ہے۔ 
 (wwda.org.au)

بین الاقوامی فیڈریشن آف psoriasis/چنبل ایسوسی ایشنز (IFPA)کے  عالمی اتحاد کا قیام

IFPA۔ ایک غیر منافع بخش /غیر کاروباری  تنظیم ہے جس میں 55قومی اور بین الاقوامی چنبل تنظیمیں شامل ہیں۔اس نے چنبل کا عالمی اتحاد قائم کیا ہے  جس میں مریضوں کی ایسوسی ایشنز، میڈیکل سوسائٹیاں ، پالیسی ساز اور دیگر غیر سرکاری  لوگ اور ادارے شامل ہیں۔اس اتحاد کا مقصد چنبل کی بیماری کے بارے میں لوگوں میں شعور بیدار کرنا اور NCDکے منصوبہ عمل2013-2020کے دائرہ کار کو  اس کے مقررہ نظرثانی مسودے 2018کے مطابق وسعت دینے کے لیے کام کرنا ہے۔ IFPAاپنے اراکین کوبااختیار بنانے ، مریضوں کی حالت کو بہتر بنانے، چنبل کی آگاہی دینےاور ساتھی اسٹیک ہولڈرز کے ساتھ تعاون کرنے کی کوشش کرتی ہے۔IFPAایڈووکیسی کا سنگ میل عالمی ادارہ صحت کی چنبل قرارداد کو2014میں منظورکراناہے جس نے چنبل کو ایک پرانی اور پیچیدہ ، غیر متعدی ، جسمانی ساخت کو بگاڑنے والی بیماری اور تکلیف دہ مرض تسلیم کرایا ہے۔ چنبل کی عالمی رپورٹ کی اشاعت 2016 میں ہوئی ۔
 (http://www.ifpa-pso.com)
G3ictنے ڈیجیٹل شمولیت کے لیے اقدام کی دس سالہ کال دی ہے
CRPDکی 10ویں سالگرہ اور G3ictکے آغاز کے موقع پر2دسمبر کواقوام متحدہ کے صدر دفتر میں معذور افراد کے لیے ڈیجیٹل شمولیت کے اقدام کی دس سالہ کال(2016-2026) دی تھی۔ اقدام کی اس کال میں CRPD, SDGs اور اقوام متحدہ کی جنرل اسمبلی کی متعلقہ قراردوں کے اطلاق کے لیےہماری انفارمیشن سوسائٹی سے رکاوٹوں ختم کرنے کے لیےدس مقاصد شامل ہیں۔ G3ictنے معذور لوگوں کی تنظیموں، سرکاری و غیر سرکاری اداروں کے  علاوہ بین الاقوامی تنظیموں سے اپیل کی ہے کہ وہ اس کال پر اپنے مثبت ردعمل کا مظاہر ہ کریں جس کا مقصد ان دس مسائل پر ملکی سطح پر اقدامات کرنا اور عملدرآمد کے خلاء کو پُر کرناہے۔ 

 (www.g3ict.org)
آواز پہچاننے والا سوفٹ ویئر

آواز پہچاننے والے سوفٹ ویئر “re-speakers”کے ذریعے ہم ایک ہی وقت میں سن ، بول اور دیکھ سکتے ہیں۔یہ درست معلومات فراہم کرتا ہے اورمعذورافراد کی شمولیت اور رسائی کی خدمات میں اضافہ کرتاہے۔ Ai-Mediaنامی کمپنی ایک سماجی ادارہ ہے جو ٹیکنا لوجی اور جدیت کے استعمال کے ذریعے معذور افراد کے معیار زندگی کو بہتر بنانے کے عزم پرگامزن ہے۔"عالمی اثرات، ایک وقت میں ایک دُنیا " کے مشن کے ساتھ اس ادارے کی ٹیم نشریاتی صارفین کے لیے اعلی معیار کے لسانی متن فراہم کرتی ہے جن میں Nine, Seven, Foxtel, BBC Worldwide, NBCUniversalاور Netflix شامل ہیں۔Ai-Mediaآسٹریلیا کی سرکاری محکموں اور اس کی 27یونیورسٹیوں کے ساتھ ساتھ برطانیہ کو بھی براہ راست اور ریکارڈ شدہ پروگرام تیار کرکے دیتی ہے۔
(coordinators.uk@ai-media.tv; ai-media.tv)
EDF: پبلک ٹرانسپور ٹ کے استعمال کے لیے رسائی گائیڈ

معذورافراد کا عالمی دن 3)دسمبر( منانے کے موقع پر انٹرنیشنل ٹرانسپورٹ آف پبلک ٹرانسپورٹ(UITP)، روڈ ٹرانسپورٹ کی عالمی تنظیم IRUاور یورپین فورم برائے معذوری(EDF)نے مشترکہ طورپر ایک "رسائی گائیڈ" شائع کی تاکہ معذور افراد کی کسٹمر سروس کو بہتر بنایا جائے۔اس کتا ب کامقصد یہ بتا نا ہے کہ معیاری خدمات اور شمولیت کو پبلک ٹرانسپورٹ کے شعبے میں کس طرح بنیادی اہمیت حاصل ہے اور پبلک ٹرانسپورٹ کے ایک مکمل  اورجامع نظام کی راہ میں حائل رکاوٹوں کے بارے میں آگاہی فراہم کرنا ہے تاکہ معذور افراد کی مشکلات پر قابوپایا جاسکے۔یہ گائیڈ ڈرائیوروں اور آپریٹروں کی جانب سے فراہم کردہ خدمات  کے معیار کو بہتر بنانے کی تجاویز بھی دیتی ہے۔  
http://www.edf-feph.org/newsroom/news/new-accessibility-guide-needs-persons-disabilities-using-public-transport)   

